
Ho kile ha eba le tauhadi
e tsofetseng haholo, e
kgathetseng haholo.

E ne e kgathetse hoo e
lleng ya robala letsheare
lohle ... le bosiu bohle.

Empa tauhadi eo e ne e
kgathetse haholo.




“Molato ke eng ka yena?” ha
botsa ditshephe tse nyane.
“Le se ke la atamela haholo,”
mme wa tsona a di eletsa. “A
ka tloha a le ja."




Yare ha a sheba hodimo, a
bona sebopuwa se belang, se
tjiwatlang sefateng.

“O mang?” ha botsa tauhadi.



“‘Ke nna letsatsi. Ke tlile ho o
lata,” ha araba sebopuwa seo.




Ha tauhadi e bula mahlo hape,
letsatsi le ne le ntse le le sefateng.
“Ha o bone, o re tjhesa kaofela le
ho re bakela lenyora?”

“Nako e a re siya,”
ha rialo letsatsi.
“Ntatele”




Yaba tauhadi e phahama
butle mme ya latela letsatsi.

“O tsome ha monate,’ ha
hoeletsa bana babo le baradi ba
hae ha a tsamaya.

“Re tla o bona! Re tla o bona!”
ha tswibila nonyana.




Empa tauhadi ha e a ka
va utlwa letho.

E ile ya nna ya nyolohela
hodimo ho ya marung.




“Shu, ke hole bo,”
ha rialo tauhadi.




“Ha re sa le hole haholo jwale,” ha
rialo letsatsi. “O tla phomola ha re
fihla teng.”

